
Asunto.- Execución de sentenza correspondente ao recurso  4326/2009, interposto por D. Alonso 
Pereiro Pita, contra a Orde de 11.3.2009 da Consellería de Política Territorial, Obras Públicas e 
Transportes, sobre aprobación definitiva parcial do PXMO. 

 

O Tribunal Superior de Xustiza de Galicia, Sección 2ª da Sala do Contencioso 
Administrativo, ditou sentenza o 16 de decembro de 2010,  na que estima 
parcialmente o recurso interposto contra a Orde de 11.3.2009 da Consellería de 
Política Territorial, Obras Públicas e Transportes, sobre aprobación definitiva 
parcial do PXMO. 

A sentenza falla que declara a nulidade parcial no que afecta a finca situada no 
nº 63 da Avenida Isaac Diaz Pardo (propiedade do recorrente D. Alonso Pereiro 
Pita, que debe ser clasificada na súa  totalidade como solo urbano, desestimando 
as demais pretensións. 

A Lei de Xurisdicción Contencioso Administrativo establece que  cando a sentenza 
estimase o recurso contencioso si se tivese pretendido o recoñecemento e 
restablecemento dunha situación xurídica individualizada, recoñecerá dita 
situación xurídica e adoptará cantas medidas sexan necesarias para o pleno 
restablecemento da mesma (art.71) e tamen que a estimación de pretensións de 
recoñecemento ou restablecemento dunha situación xurídica individualizada só 
producirá efectos entre as partes (art. 72.3).  

A situación xurídica individualizada que recoñece o fallo da sentenza o 16 de 
decembro de 2010, é a clasificación de solo urbano para a totalidade da parcela 
sita no nº 63 da Avenida Isaac Diaz Pardo, propiedade de D. Alonso Pereiro Pita, 
o que representa que toda a parcela debe ter a clasificación de solo urbano 
ordenanza 2B, “sen que isto signifique que a clasificación do solo condicione e 
predetermine os sistemas xerais, como o vial que segundo as codemandadas, 
condicionou a clasificación da maior parte da parcela como urbanizable”. Noutras 
palabras, a parcela na súa totalidade debe clasificarse como solo urbano 2B, sen 
importar que unha parte da mesma este destinada a sistema xeral viario.  

O art. 103 da Lei de Xurisdicción Contencioso Administrativa respecto á 
execución de sentenzas, establece que: “las partes están obligadas a cumplir las 
sentencias en la forma y términos que en éstas se consignen” e  “todas las 
personas y entidades públicas y privadas están obligadas a prestar la 
colaboración requerida por los Jueces y Tribunales de lo Contencioso-
administrativo para la debida y completa ejecución de lo resuelto”. No suposto 
en cuestión as partes do proceso son o demandante, D. Alonso Pereiro Pita e a 
demandada a hoxe Conselleria de Medio Ambiente, Territorio e Infraestruturas, 
que é a que aprobou definitivamente o PXMO de Oleiros a través da Orde de 11 
de marzo de 2009, obxecto do recurso e como codemandada o Concello, ao 
tratarse dun procedemento bifásico en cuxo proceso de aprobación interveñen as 
dúas Administracións, a municipal (aprobación inicial e provisional) e a 
autonómica (aprobación definitiva). 

A Xunta de Galicia (unha das partes do proceso) procedeu á execución mediante 
a publicación da parte dispositiva da sentenza de data 16 de decembro de 2010, 
no DOG nº 151 de 8 de agosto de 2011 e a comunicación o día 24 de agosto de 
2011 ao Concello, indicando “sen prexuízo que polo Concello se adopten as 
medidas oportunas.” 

A seguridade xurídica entendida como “un principio do Dereito, universalmente 
recoñecido, que se entende e se basa na «certeza do dereito», tanto no ámbito 
da súa publicidade como na súa aplicación, e representa a seguridade de que se 
coñece, ou pode coñecerse, o previsto como prohibido, mandado e permitido 
polo poder público respecto dun para cos demais e dos demais para con un”, 
obriga, ao meu entender, a proceder a grafiar nos planos do PXMO o resultado 
da sentenza.  

Agora ben, grafiar en planos o fallo da sentenza non pode comportar a 
tramitación da modificación do PXMO, como habitualmente nos ten afeitos a 
Conselleria de Medio Ambiente, Territorio e Infraestruturas, cuxa tese é que 
calquera corrección do documento implica tramitar unha modificación do PXMO 
(exemplo do acordo sobre corrección de erros detectados no catálogo de 
elementos que se deben protexer do PXMO) cos conseguintes prexuízos para os 
cidadáns afectados polos erros. 

Aquí trátase de recoller en planos a precisión do fallo, o que a meu entender non 
pode supor a tramitación dunha modificación do PXMO (informe de avaliación 
ambiental, aprobación inicial, audiencia aos municipios colindantes, exposición 
pública, aprobación provisional e aprobación definitiva, publicacións, etc) que 
haberá a posibilidade a unha nova impugnación, trátase de cousa xulgada que 
deberá no seu caso valorarse en incidente de execución de sentenza, de 
conformidade co art. 109 da Lei de Xurisdicción Contencioso Administrativo que 
dí: 

“1. La Administración pública, las demás partes procesales y las personas afectadas por 
el fallo, mientras no conste en autos la total ejecución de la sentencia, podrán promover 
incidente para decidir, sin contrariar el contenido del fallo, cuantas cuestiones se 
planteen en la ejecución y especialmente las siguientes: 

a. Organo administrativo que ha de responsabilizarse de realizar las actuaciones. 

b. Plazo máximo para su cumplimiento, en atención a las circunstancias que 
concurran. 

c. Medios con que ha de llevarse a efecto y procedimiento a seguir. 

2. Del escrito planteando la cuestión incidental el Secretario judicial dará traslado a las 
partes para que, en plazo común que no excederá de veinte días, aleguen lo que estimen 
procedente. 

3. Evacuado el traslado o transcurrido el plazo a que se refiere el apartado anterior, el 
Juez o Tribunal dictará auto, en el plazo de diez días, decidiendo la cuestión planteada.” 



 

 

  

Praza de Galicia, Nº 1 - Telf.: (981) 61 00 00 Fax: (981) 63 10 29 15173 Oleiros A Coruña 

O recoñecemento xudicial de clasificación de toda a parcela como solo urbano 
únicamente satisfaise plenamente co grafiado nos planos do PXMO de maneira 
que non exista dúbida ningunha nin para o propietario da parcela, nin para o 
resto de cidadáns e incluso para a propia Administración, que a parcela en 
cuestión ten a clasificación de ordenanza 2B, o que non pode quedar demorado á 
tramitación de modificación do PXMO que habería incluso posibilidade dunha 
nova impugnación. Nin o Concello nin a Consellería teñen que acordar ordenación 
urbanística ningunha, só dar a conformidade ao grafiado do fallo da sentenza. 

O desacordo das partes nos medios e procedemento a seguir para a execución 
da sentenza debe exporse e debatirse no incidente de execución de sentenza. 

Conclusión: 

Procede que polo Concello Pleno se adopte o seguinte acordo: 
 
Primeiro.- Dar conformidade ao grafiado que recolle o fallo da sentenza de 16 de 
decembro de 2010 do Tribunal Superior de Xustiza de Galicia, Sección 2ª da Sala 
do Contencioso Administrativo, nos planos do  PXMO: 1 (18) de estrutura xeral e 
orgánica; 26 B de ordenación; 3 (18) de xestión; 26 ordenación urbanistica do 
documento de cumprimentación da Orde de 11 de marzo de 2009, que grafia a 
pegada sonora do Plan Director  do Aeroporto de A Coruña.  
 
Segundo.- Remitir o documento á Consellería de Medio Ambiente, Territorio e 
Infraestruturas, aos efectos oportunos, ben en orde a outorgar súa  
conformidade ou ben a efectos de expor incidente de execución de sentenza se 
non está de acordo cos medios e o procedemento a seguir para  completar a 
execución de sentenza (art. 109 da LXCA). 
 
Terceiro.- Notificar a D. Alonso Pereiro Pita  
 
Cuarto.- Dar conta ao Tribunal Superior de Xustiza de Galicia, Sección 2ª da Sala 
do Contencioso Administrativo, solicitando que se teña por executada a sentencia 
nº 1318, recaída en recurso 4326/2009.  
 
Oleiros, a 9 de decembro de 2011. 
A Coordinadora de Servizos Urbanísticos, 
 
 
Asdo.: Marta Bosch Pibernat. 

MEMORIA. 

1.- OBXETO DO DOCUMENTO. 

O presente documento ten por obxecto a execución dunha sentencia en relación cun recurso 

contencioso interposto contra o Plan Xeral do Concello de Oleiros aprobado parcialmente por Orde de 

11.03.09 da C.P.T.O.P.T. O Recurso e Sentencia recaída é a seguinte: 

Recurso nº 0004326/2009:  Sentencia nº 01318/2010 

O fallo da sentencia require grafiar clasificada como solo urbano a totalidade da parcela nº 63 da 

Avenida de Isaac Díaz Pardo.  

2.- PROMOTOR. 

O promotor deste documento é o Concello de Oleiros. 

3.- ANTECEDENTES. 

Por Orde de 11.03.09 da C.P.T.O.P.T foi aprobado parcialmente o Plan Xeral do Concello de Oleiros 

(publicación B.O.P. nº 75 de 2 de abril de 2009, e D.O.G. nº 73, de 17 de abril de 2009). 

Recurso nº 0004326/2009:  Sentencia nº 01318/2010 

Alonso Pereiro Pita presentou recurso contencioso administrativo contra a Orde de 11.03.09 da 

C.P.T.O.P.T. O interesado estaba en desacordo coa clasificación urbanística de tres parcelas da súa 

propiedade: 

 Parcela catastral nº 147 do polígono 16 en A Revolta. 

 Parcela nº 63 da Avenida de Isaac Díaz Pardo. 

 Dúas parcelas na zona de Bastiagueiro. 

O fallo da Sentencia 01318/2010 declara a nulidade parcial da aprobación do Plan Xeral no referente 

á parcela nº 63 da Avenida de Isaac Díaz Pardo, “que debe ser clasificada en su totalidad como suelo 

urbano, desestimando las demás pretensiones.” 

4.- NECESIDADE E CONVENIENCIA DA REDACCIÓN DO DOCUMENTO. 

A necesidade da redacción do presente documento derívase da obriga da administración municipal 

de executar en debida forma a Sentencia resolutoria  recaída. 

5.- CONTIDO DO DOCUMENTO.  

A sentencia obriga a clasificar como solo urbano á parcela nº 63 da Avenida de Isaac Díaz Pardo. 

O plan xeral clasificaba a parcela en parte como solo urbano e o resto, cara ao sur, como solo 

urbanizable delimitado dento do Sector do SUD-4. 

A Sentencia impón o cambio da clasificación do solo que se clasificaba como solo urbanizable 

pasándoo a solo urbano, de xeito que a totalidade da parcela quede clasificada como solo urbano. 

A cualificación asígnaselle en continuidade co solo urbano en ordenanza 2, de cidade xardín, variante 

B de extensión de vivenda familiar. 

Parte da parcela está afectada polo trazado do sistema xeral viario tipo II (Eixe transversal N-VI, 

Santa Cruz). Respéctase o trazado do sistema xeral. 

Este cambio afecta al desenvolvemento do sector do SUD-4 en canto a que reduce a superficie do 

sistema xeral viario interior imputado ao sector ao pasar parte do mesmo a estar clasificado como 

solo urbano. Este feito deberá terse en conta no momento da súa xestión e desenvolvemento. 

Os planos nos que se recolle o grafiado dos cambios necesarios para dar por executada a Sentencia 

son: 

A). Do documento do Plan Xeral aprobado parcialmente (publicación B.O.P. nº 75 de 2 de abril de 

2009, e D.O.G. nº 73, de 17 de abril de 2009). 

 Plano de ordenación nº1, Estrutura xeral e orgánica, folla 18. 

 Plano de ordenación nº2, Ordenación urbanística, folla 26B. 

 Plano de ordenación nº3, Xestión, folla 18. 

B). Do documento Nº rexistro 22203, aprobado polo Pleno 12/02/2010, que recolle a corrección de 

algúns erros e os ámbitos suspendidos pola Orde de aprobación de 11 de marzo de 2009. 

 Plano nº2, Ordenación urbanística, folla 26. 

 

Oleiros, decembro de 2011. 

 

O ARQUITECTO MUNICIPAL. 

Asdo.: Alfredo Olañeta Rebolleda. 

INDICE DE PLANOS 

 

RECURSO Nº 0004326/2009:  SENTENCIA Nº 01318/2010 

 

PLANOS DE ORDENACION URBANISTICA VIXENTE 

Nº PLANO ESCALA 

1- folla 18 ESTRUCTURA XERAL E ORGÁNICA 1 / 5.000 

2- folla 26B ORDENACION URBANISTICA 1 / 2.000 

3- folla 18 XESTIÓN 1 / 5.000 

2- folla 26 ORDENACION URBANISTICA 

(documento Nº rexistro 22203, aprobado polo Pleno 12/02/2010) 
1 / 4.000 

 

GRAFIADO DE SENTENCIA EN PLANOS  

Nº PLANO ESCALA 

1- folla 18 ESTRUCTURA XERAL E ORGÁNICA 1 / 5.000 

2- folla 26B ORDENACION URBANISTICA 1 / 2.000 

3- folla 18 XESTIÓN 1 / 5.000 

2- folla 26 ORDENACION URBANISTICA 

(documento Nº rexistro 22203, aprobado polo Pleno 12/02/2010) 
1 / 4.000 

